
―„ Abis begimana kita meesti berboeat?"

―„ Bodo! Toch gampang sadja! Ini soerat djangan kasi toendjoek pada Baginda, atawa kaloe
perloe bakar sadja! Boeat gantinja, Lo Kong loporken sadja perkataan dan bilang: Ko Teng
Tjan tiada bisa briken laen-laen keirangan, selaennja apa jang. ia soeda mengakoe doeloean. Dengen ini semoea Baginda tentoe aken djadi mara besar, prenta djalanken hoekoeman poela, dan. . . . . . . . . . . ."

„Oh, tida bisa! Tida bisa!" Leng Tjo oejapken ini perkataän sambil gojang kepala dan
gojang tangannja. Lu Kok Tjaij jang sabenernja masi maoe omong lebi djaoe, tempo Leng Tjo bikin poetoes fa poenja perkataän dan liat kelakoean kawannja begitoe roepa, ia djadi melongo sadja.

„Kenapa kau djadi begitoe?" menanja Kok Tjaij sembari meraba poendaknja Leng Tjo, dan
kira kawan ini dengen koenjoeng-koenjoeng kemasoekan setan.

„Soenggoe tiada bisa!" kata Leng Tjo dengen tarik moeka asem.

―„ Apa! Apa! tiada bisa ?"

―„ Itoe soerat."

―„Jal hajo bitjara biar betoel!"

Itoe soerat sekali-kali tiada boleh disingkirken, banja moesti diseraken di tangannja Baginda

